Obrigada ba ami-nia konvidadu-de-onra, Sua Exelénsia Fidelis Leite Magalhaes,
Ministru ba Reforma Lejislativa no Asuntus Parlamentares.

Ami nia respeitus ba membrus governu Timor-Leste, korpus diplomatiku, membru-
sira husi sosiedade sivil, no distintus konvidadus.

Molok ha’u haht, ha’u hakarak introdiis ami-nia Embaixada Amérika nia Adjuntu
Xefe Misaun foun, Elias Parra. Ha’u hatene ita-boot sira sei simu nia ho di’ak.

Bemvindu mai komemorasaun Loron Independénsia Amérika nian. Ohin kalan ita
selebra muzika Amerikana, no ita-boot-sira bele haree ezemplus furak barak husi
oinsa Timoroan no Amerikanu-sira partilla domin ba muzika.

Ita-boot-sira foin maka rona ami-nia inu-nasional, the Star Spangled Banner, kanta
husi Natalino de Jesus Soares, estudante Timoroan ida ne’ebé partisipa iha Estadus
Unidus nia Programa Interkambiu ba-iha Universidade West Virginia. Natto manan
kompetisaun-ida iha nia universidade tanba kanta ami-nia inu-nasional. Obrigada
barak ba ita-boot-nia atuasaun ne’ebé di’ak tebes.

Ami-nia muazika amerikana ohin kalan ne’e kanta husi maravilloza kantora
Timoroan Cidalia no nia banda. Obrigada, Cidalia! No ami-nia voluntariu-sira husi
UmaAmerika kria ona retratu furak-sira kantor Amerikanu sira-nian. Hateke ba hodi
haree oinsa joven kreativu-sira-ne’e selebra daudaun ligasaun entre ita-nia nasaun
rua.

Ohin kalan, ita mos hakarak rekofiese aniversariu istoriku-sira balun iha tinan ne’e.
Ohin kalan, ita mos hakarak rekofiese aniversariu istoriku-sira balun iha tinan ne’e.
Ohin ita selebra Amérika nia loron-moris ba dala atus-rua-haat-nulu-resin-tolu (da-
243): aniversariu asinatura Deklarasaun Independeénsia.

Ideiais hirak kona-ba liberdade, ukun rasik-an, no direitus ba ema hotu-hotu ne’ebé
Thomas Jefferson hakerek iha Deklarasaun Independénsia sai naroman ne’ebe
orienta ami-nia nasaun, no ba ema barak iha mundu tomak.

Iha fulan Jullu, ita selebra aniversariu importante ida-seluk ba umanidade - Tinan
lima-nulu (50) liuba, Amerikanu ida-seluk, Neil Armstrong, sai ema-dahuluk ne’ebé
tun iha fulan. Bainhira nia sama-ain iha fulan leten, Amstrong deklara katak nia pasu
ne’e nu’udar “pasu kiik ida ba ema-ida no saltu jigantesku ida ba umanidade.”



Liafuan-sira ne’e sei eko nafatin hakat liu fronteiras no nasaun-sira, ezemplu ida husi
kapasidade umana universal ba esperansa no progresu. Timor-Leste mos selebra
ninia aniversariu istoriku sira iha tinan ne’e. Tinan ruanulu liuba (20), iha fulan
Agostu Timoroan sira vota ba independeénsia iha Referendu Popular.

Ne'e momentu istériku xave ida 1ha luta ida ne’ebé naruk, susar, no too ikus susesu
dunik. Estadus Unidus Amérika orgullu ho ami-nia apoiu ba Timor-Leste nia
demokrasia. No ita besik ona selebra aniversariu ba dala rua-nulu (20) operasaun
INTERFET nian, ami més orgullu ho ami-nia partisipasaun iha esforsu-sira ba harii
paz. Relasaun entre Estadus Unidus Amérika no Timor-Leste kontinua forte nafatin,
no ami serbisu iha Timor-Leste ho espiritu esperansa no progresu. Purezemplu, -
aniversariu ida tan - tinan ne’e Korpu-da-Paz sei selebra nia aniversariu ba tinan
sanulu (10) serbi iha Timor-Leste. Liu Voluntarius atus-ida-sia-nulu (190) maka
serbi ona iha Timor-Leste dezde tinan rihun-rua-rua (2002). No Estadus Unidus nia
Naval Seabees mds sei selebra sira-nia aniversariu ba tinan sanulu (10), halo parseria
ho F-FDTL no serbisu iha komunidade-sira.

Ita mos sei selebra finalizasaun husi sira-nia projetu ba dala atus-ida (100" iha
Timor-Leste! Embaixada Estadus Unidus iha ne’e reprezenta més Estadus Unidus
nia ajensia-sira seluk parte husi servisu ne’e: USAID eziste ona iha ne’e durante
tinan rua-nulu-resin-lima (25) — Kkleur liufali Embaixada ne'e. USAID hahu serbisu
liuhusi Cooperativo Café Timor, no agora serbisu hodi apoia Timor-Leste nia
dezenvolvimentu iha formas oin-oin.

Ohin kalan, iha eventu ne’e, halo favor vizita tenda USAID nian no koko California
nia morangos (strawberries) ne’ebé kuda iha Timor-Leste, parte husi ami-nia
USAID nia projetu agrikultura liuhusi parseria ho agrikultor lokal-sira. Iha
Embaixada Estadus Unidus, Millenium Challenge Corporation, Departamentu
Justisa, no Departamentu Defeza, sira mos parseirus ativus ne’ebé serbisu hamutuk
ho omologu Timoroan-sira atu realiza vizaun komun ida ba futuru nakonu ho
esperansa.

Selebrasaun ne’e mos marka aniversariu dahuluk YSEALI — Inisiativa Lideransa
Joven Sudeste Aziatiku - iha Timor-Leste! Ita agora iha membrus YSEALI
hamutuk rihun ida (1000). Ha’u inspirada tebes husi joven Timoroan-sira ne’ebé
dezenvolve-an ona sai hanesan lider jovens iha programa ne'e.

Ha’u hakarak mensiona aniversariu ida-tan, fila-fali ba ita-nia tema muzika. Ohin
aniversariu ba dala ualu-nulu (80) ikoniku filme Amerikanu naran "The Wizard of
Oz". Filme ne’e introdis kansaun amerikanu ida ne’ebé ema gosta tebes,



“Somewhere Over the Rainbow.” - “Fatin ida iha Arkuiris Ne’eba”. Hananu husi
labarik-feto 6rfaun, kiak ida husi Kansas, kansaun ne’e kona-ba hakarak hetan fatin
1da 1ha ne’ebé “mehi-sira sai dunik realidade.”

Ohin, Timor-Leste no Estadus Unidus Amérika hamutuk iha aspetu ida-ne’e, ita iha
mehi ida ne’ebé bele dunik sai realidade. Ita iha mehi atu iha nasaun demokratika
ida, nasaun ida ne’ebé respeita direitus umanus no estadu-de-direitu.

Dala ruma mehi-sira ne’e realiza ho pasu kiik-sira; dala ruma ho saltu jigantesku-
sira. lta-nia nasaun-sira hatudu katak mehi ne’e 1a’os ba “fatin ida iha arkuiris
ne’eba,” maibé ba ita iha Timor-Leste ne’e no ba ha’u-nia rain, Estadus Unidus
Amérika.

Obrigada Ministru Fidelis no obrigada ba imi-hotu ne’ebé mai-hamutuk ona ho ami
iha selebrasaun loron Amerikanu nian ne’e!



